
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԱՊՐԻԼԻ 28-Ի N 596-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	Երևանի քաղաքապետարան
	
	01/6191-23
17.01.2023

	1.Նախագծի 1-ին կետի 5-րդ, 13-րդ և 14-րդ ենթակետերն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին:
	
	Ընդունվել է:

	2.Նախագծի 1-ին կետի 5-րդ ենթակետով «Հայաստանի Հանրապետության կառավարության 2022 թվականի ապրիլի 28-ի  N 596-Ն որոշման հավելվածի նոր խմբագրությամբ շարադրվող  17-րդ կետի 1-ին ենթակետով սահմանվում է, որ հայտարարության մեջ պարտադիր նշվում են հայտերի ընդունման սկիզբը և վերջնաժամկետը: Ատեստավորմանը մասնակցելու համար ուսուցիչները հայտերը կարող են ներկայացնել փետրվարի 1-ից մինչև առաջին ատեստավորմանը նախորդող 20–րդ օրը: Գտնում եմ, որ հայտերի ընդունման սկզբնաժամկետը հստակեցման կարիք ունի:  
	
	Ընդունվել է:

	 3. Նախագծի 15-րդ կետով առաջարկվող 80-րդ կետի խմբագրությունը առաջարկվում է խմբագրել հետևյալ կերպ. «80. Հանրակրթական ծրագիր իրականացնող այլ հաստատությունում համատեղությամբ աշխատողուսուցիչը ատեստավորվում է հիմնական աշխատավայրում դասավանդող առարկայից: Այն հաստատությունում, որտեղ ուսուցիչն աշխատում է համատեղությամբ և դասավանդում է նույն առարկան, տվյալ ուսուցչի համար նույնպես կատարվում է դրույքաչափի փոփոխություն և տրվում է  հավելավճար՝ սույն կարգի 70-րդ և 72-րդ կետերի պահանջներին համապատասխան:»՝ հաշվի առնելով, որ կարգի 2-րդ կետի համաձայն՝ կամավոր ատեստավորման նպատակը ուսուցիչների առարկայական գիտելիքների իմացության աստիճանի գնահատումը և դրա արդյունքում ուսուցչի դրույքաչափի փոփոխությունն ու հավելավճարի տրամադրումն է:
	
	Չի ընդունվել, քանի որ անհրաժեշտ արդյունք ցուցաբերելու դեպքում հիմնական աշխատավայրում նախատեսված է դրույքաչափի փոփոխությություն:

	ՀՀ տարածքային կառավարման և ենթակառուցվածքների նախարարություն
	
	ԳՍ/15.2/1382-2023
18.01.2023

	1. 1-ին կետի 2-րդ ենթակետը ձևակերպել. «9-րդ կետում ««Հասարակագիտություն», «Ասորերեն լեզու», «Եզդիերեն», «Մայրենի լեզու (քրդերեն)» առարկաների ուսուցիչների ատեստավորումն իրականացվում է թեստավորման եղանակով:» բառերը փոխարինել «Հասարակագիտություն», «Նախնական զինվորական պատրաստություն, Ֆիզկուլտուրա առարկաների ուսուցիչների, ինչպես նաև «Ասորերեն», «Եզդիերեն», «Քրդերեն» առարկաների ուսուցիչների և խմբակավարների ատեստավորումն իրականացվում է թեստավորման եղանակով» բառերով:

	
	Չի ընդունվել:
Խմբակավարներին վերաբերող կարգավորումը նախատեսվում է ազգային փոքրամասնությունների  առարկաները դասավանդողներին՝ հաշվի առնելով,  որ այդ առարկաները հիմնականում դասավանդվում են խմբակների ձևաչափով:

	2. Նախագծի 1-ին կետի 5-րդ, 13-րդ և 14-րդ ենթակետերը  համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին:

	
	Ընդունվել է:

	3. 9-րդ կետով  խմբագրվող 49-րդ կետում «պահում» բառը  փոխարինել «պահել» բառով: 

	
	Ընդունվել է:

	4. Հասարակագիտություն առարկայի ատեստավորումն անցկացնել կառավարության 2022 թվականի ապրիլի 28-ի N 596-Ն որոշման 10-րդ կետի համաձայն:
	
	Չի ընդունվել: 
«Հասարակագիտություն» առարկայի թեստերը կազմվում են հանրակրթական ուսումնական հաստատությունների 8-12-րդ դասարանների առարկայական ծրագրերի շրջանակում ԿԳՄՍ նախարարության երաշխավորած դասագրքերի բովանդակության հիման վրա, և մասնագիտական բազային կրթության որակի  ստուգումը դասավանդման ընթացքում էական դերակատարում չի ունենա:

	5. 17-րդ կետի 1-ին ենթակետը հստակեցնել կապված սկզբնաժամկետի հետ: 

	
	Ընդունվել է:

	6. «Նախնական զինվորական պատրաստություն» առարկայի ուսուցիչների մասով հավելավճարը հաշվարկել ավելացված դրույքաչափի՝ 200 000 դրամի նկատմամբ, քանի որ հանրակրթական ուսումնական հաստատության զինվորական ղեկավարը վարձատրվում է ոչ թե դասաժամերին համապատասխան, այլ հաստիքային դրույքաչափով՝ կախված դասարանների քանակից։

	
	Սույն նախագծով առաջարկվող կարգավորմամբ նախատեսվում է «Նախնական զինվորական պատրաստություն» առարկայի ուսուցիչների համար մինչև 22 ժամ դասավանդվող ժամերը հաշվարկել որպես մեկ դրույք, և տրամադրել նաև հավելավճար:

	7. Բնագիտական առարկաների թեստավորմանը հատկացված ժամանակը համապատասխանեցնել թեստերի ծավալին:

	
	Ընդունվել է ի գիտություն:

	8. Նախագծի 15-րդ կետով առաջարկվող 80-րդ կետի խմբագրությունը  խմբագրել հետևյալ կերպ. «80. Հանրակրթական ծրագիր իրականացնող այլ հաստատությունում համատեղությամբ աշխատող ուսուցիչը ատեստավորվում է հիմնական աշխատավայրում դասավանդող առարկայից: Այն հաստատությունում, որտեղ ուսուցիչն աշխատում է համատեղությամբ և դասավանդում է նույն առարկան, տվյալ ուսուցչի համար նույնպես կատարվում է դրույքաչափի փոփոխություն և տրվում է  հավելավճար՝ սույն կարգի 70 և 72-րդ կետի պահանջներին համապատասխան:»՝ հաշվի առնելով, որ կարգի 2-րդ կետի համաձայն՝ կամավոր ատեստավորման նպատակը ուսուցիչների առարկայական գիտելիքների իմացության աստիճանի գնահատումը և դրա արդյունքում ուսուցչի դրույքաչափի փոփոխությունն ու հավելավճարի տրամադրումն է:

	
	Չի ընդունվել:
Խմբակավարներին վերաբերող կարգավորումը նախատեսվում է ազգային փոքրամասնությունների  առարկաները դասավանդողներին՝ հաշվի առնելով,  որ այդ առարկաները հիմնականում դասավանդվում են խմբակների ձևաչափով:

	ՀՀ կրթության տեսչական մարմին
	
	01/05․1/21-2023
19.01.2023

	Նախագծի 1-ին կետի՝
· 6-րդ ենթակետը շարադրել հետևյալ խմբագրությամբ․ «Ատեստավորմանը մասնակցելու համար ուսուցիչները հայտերը ներկայացնում են Կրթության կառավարման տեղեկատվական համակարգի էլեկտրոնային մատյանում (matyan.emis.am) և ստանում են հաղորդագրություն՝ հայտն ընդունված լինելու վերաբերյալ։»,

	
	Ընդունվել Է:


	· [bookmark: _Hlk124326717]9-րդ ենթակետում «դուրս է եկել» բառերը փոխարինել «դուրս է գալիս»  բառերով, «խոսել է» բառերը փոխարինել «խոսում է» բառերով, «փոխել է» բառերը փոխարինել «փոխում է» բառերով, «արտագրել է» բառերը փոխարինել «արտագրում է» բառերով, «հայտնաբերվել է» բառերը փոխարինել «հայտնաբերվում է»  բառերով, «և տեղյակ պահում ուսուցչին» բառերը փոխարինել «տեղյակ պահելով ուսուցչին» բառերով,
· 5-րդ, 9-րդ, 13-րդ և 15-րդ ենթակետերը «ուսուցիչ» բառից հետո լրացնել «կամ խմբակավար» բառերով՝ ըստ գոյականի համապատասխան թվի և հոլովաձևի,

	
	

	· 9-րդ ենթակետում «տեղյակ պահում» բառերը փոխարինել «տեղյակ պահել» բառերով,

	
	Ընդունվել է:

	· 11-րդ ենթակետում «ավելացնել» բառը փոխարինել «լրացնել» բառով, «ուսուցչական հետագա գործունեության ողջ ընթացքում» բառերը փոխարինել «ուսուցչական կամ խմբակի վարման հետագա գործունեության ողջ ընթացքում» բառերով,

	
	Ընդունվել է:

	· 14-րդ և 15-րդ ենթակետերում «հաստատություն» բառից առաջ լրացնել «ուսումնական» բառը:

	
	Ընդունվել է:

	ՀՀ  ֆինանսների նախարարություն
	
	01/34-3/2635-2023
17.02.2023

	Նախագծով ներկայացված փոփոխություններով և լրացումներով առաջարկվում է կամավոր ատեստավորման արդյունքում լրավճար տրամադրել «Ասորերեն լեզու», «Եզդիերեն», «Մայրենի լեզու (քրդերեն)» առարկաներ դասավանդող խմբակավարներին և նախնական (արհեստագործական) ու միջին մասնագիտական կրթական ծրագրեր իրականացնող ուսումնական հաստատություններում հանրակրթական առարկաներ դասավանդող մասնագետներին։ Նախագծով նաև առաջարկվում է լրավճար տրամադրել հանրակրթական ծրագրեր իրականացնող ուսումնական այլ հաստատությունում համատեղությամբ աշխատող ուսուցիչներին (ներկայումս ուսուցիչները հավելավճար ստանում են միայն հիմնական աշխատավայրից)։ 
	Հարկ ենք համարում նշել, որ Նախագծով ներկայացված փոփոխությունների և լրացումների վերաբերյալ բովանդակային առումով սկզբունքային առարկություններ չունենք՝ սակայն հաշվի առնելով, որ վերը նշված առաջարկությունները ֆինանսական տեսանկյունից գնահատված չեն, ուստի ներկա փուլում դրանց ընդունման նպատակահարմարության վերաբերյալ դիրքորոշում կարող ենք հայտնել հստակ հաշվարկ-հիմնավորումների առկայության և դրանց գծով հարկաբյուջետային հնարավորությունների համատեքստում համապատասխան քննարկումների իրականացման դեպքում։
Միաժամանակ՝ հաշվի առնելով, որ ՀՀ 2023թ․ պետական բյուջեով ՀՀ կրթության, գիտության, մշակույթի և սպորտի նախարարության ներկայացված հայտն ամբողջությամբ բավարարվել է, այդ թվում՝ կամավոր ատեստավորման արդյունքում հանրակրթական դպրոցների ուսուցիչների հավելավճարների մասով, ուստի ներկայացված Նախագծի ֆինանսավորման հարցին կարող ենք անդրադառնալ ներկայումս մեկնարկվող ՀՀ 2024-2026թթ․ ՄԺԾԾ բյուջետային գործընթացի շրջանակներում, որից ելնելով առաջարկում ենք վերանայել Նախագծի ուժի մեջ մտնելու ժամկետի մասին դրույթը։ 
	
	Ընդունվել է ի գիտություն:
Հարկ է նշել, որ «Ասորերեն լեզու», «Եզդիերեն», «Մայրենի լեզու (քրդերեն)» առարկաներ դասավանդողներ համար ֆինանսական միջոցներ նախատեսված են, այս նախագծով հնարավորություն է տրվում նաև խմբակավարներին ատեստավորվելու՝ հաշվի առնելով, որ այս առարկաները դասավանդվում են խմբակի ձևաչափով:
Համատեղությամբ աշխատողների համար առկա է ֆինանսական հաշվարկը: 
ՆՄԿՈՒ ոլորտի մասով ֆինանսական միջոցները ներառված են ոլոտի մասնագետների վերապատրաստման համար նախատեսված ծախսերում:
Միաժամանակ հարկ է նշել, որ պայմանավորված սույն նախագծով նախատեսվող մասնագետների կամավոր ատեստավորմանը մասնակցության հրատապությամբ, որոշումն ուժի մեջ մտնելու ժամկետը հնարավոր չէ հետաձգել:


	[bookmark: _heading=h.3znysh7]ՀՀ արդարադատության նախարարություն
	
	7912-2023
16.02.2023

	1.Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2022 թվականի ապրիլի 28-ի N 596-Ն որոշման (այսուհետ՝ Որոշում) 2-րդ կետից հետո լրացնել հետևյալ բովանդակությամբ նոր՝ 2.1-ին և 2.2-րդ կետեր.
«2.1. Սահմանել, որ սույն  որոշման հավելվածի 9-րդ կետով սահմանված կարգավորումը տարածվում է նաև 2022 թվականին կամավոր ատեստավորմանը մասնակցած և կարգի 76-րդ կետի 1-ին, 2-րդ և  3-րդ ենթակետերով սահմանված արդյունք ցուցաբերած՝ «Ասորերեն լեզու», «Եզդիերեն», «Մայրենի լեզու (քրդերեն)» առարկաներ դասավանդող անձանց վրա:
 2.2. Սահմանել, որ սույն  որոշման հավելվածի 72-րդ կետով սահմանված կարգավորումը տարածվում է նաև 2022 թվականին կամավոր ատեստավորմանը մասնակցած և կարգի 76-րդ կետի 1-ին, 2-րդ և  3-րդ ենթակետերով սահմանված արդյունք ցուցաբերած «Նախնական զինվորական պատրաստություն առարկան դասավանդող անձանց վրա::
Այս կապակցությամբ հարկ է նկատի ունենալ Որոշման 2-րդ կետը, որի համաձայն՝ մինչև Որոշումն ուժի մեջ մտնելը կամավոր ատեստավորման արդյունքում 70-100 տոկոս արդյունք ցուցաբերած ուսուցիչների համար սույն որոշման 1-ին կետով հաստատված կարգի ուսուցիչների դրույքաչափին և հավելավճարներին վերաբերող դրույթները կիրառելի են 2022 թվականի մայիսի 1-ից: 
Միաժամանակ հարկ է նշել նաև, որ ըստ Որոշման հավելվածի 9-րդ կետի կարգավորումների՝ Որոշման հավելվածի 9-րդ կետով սահմանված կարգավորումը ներկայումս նույնպես տարածվում է կամավոր ատեստավորմանը մասնակցած և կարգի 76-րդ կետի 1-ին, 2-րդ և  3-րդ ենթակետերով սահմանված արդյունք ցուցաբերած՝ «Ասորերեն լեզու», «Եզդիերեն», «Մայրենի լեզու (քրդերեն)» առարկաներ դասավանդող անձանց վրա, իսկ Որոշման հավելվածի 72-րդ կետով սահմանված կարգավորումը՝ կամավոր ատեստավորմանը մասնակցած և կարգի 76-րդ կետի 1-ին, 2-րդ և  3-րդ ենթակետերով սահմանված արդյունք ցուցաբերած «Նախնական զինվորական պատրաստություն առարկան դասավանդող անձանց վրա:
Հիմք ընդունելով վերոգրյալը՝ գտնում ենք որ Նախագծի 1-ին կետի 1-ին ենթակետով նախատեսվող վերոնշյալ կարգավորումները խնդրահարույց են՝ դրանց նպատակահարմարության և գործնական անհրաժեշտության տեսանկյունից:

	
	Չի ընդունվել:
Գործող կարգում առկա է «Ասորերեն լեզու», «Եզդիերեն», «Մայրենի լեզու (քրդերեն)» առարկաներ դասավանդողների համար ատեստավորման հնարավորություն, սույն նախագծով հնարավորություն է տրվում նաև խմբակավարներին ատեստավորվելու՝ հաշվի առնելով, որ այս առարկաները դասավանդվում են խմբակի ձևաչափով:

Չի ընդունվել:
«Նախնական զինվորական պատրաստություն առարկան դասավանդող անձանց համար հստակեցվել է վարձատրության հետ կապված դրույթը, որը կիրառվում է 2022 թ. ատեստավորված մասնագետների վրա:

	2. ՀՀ Սահմանադրության 6-րդ հոդվածին, որի 2-րդ մասի պահանջների համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
Այդ առումով անհրաժեշտ է նկատի ունենալ նաև «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները, որոնց համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Որոշման նախաբանում հղում է կատարված «Հանրակրթության մասին» օրենքի 29-րդ հոդվածի 1-ին մասի 12.3-րդ և 12.4-րդ կետերին, որոնց համաձայն՝ Հայաստանի Հանրապետության կառավարության իրավասություններն են ուսուցիչների կամավոր ատեստավորման կարգի սահմանումը և կամավոր ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման, կամավոր ատեստավորման հանձնաժողովի ձևավորման կարգի հաստատումը:
Հիմք ընդունելով վերոգրյալը՝ գտնում ենք, որ Նախագծի 1-ին կետի 2-րդ ենթակետի «ե» և «ժբ» պարբերություններով Որոշման հավելվածում լրացվող նոր 5.1 և 20.1 կետերով մասնագիտական կրթություն ունեցող չաշխատող անձանց հետ կապված իրավակարգավորումների սահմանումը դուրս է Որոշման կարգավորման առարկայից: 

	
	Չի ընդունվել:
Սահմանված լիազորող նորմերով նախատեսված  է ընթացակարգ հաստատությունում աշխատող ուսուցիչների համար, իսկ փոփոխություններով նախատեսվում է  ուսուցիչ աշխատելու ցանկություն ունեցող անձանց համար ևս հնարավորություն ընձեռել, որոնք անմիջապես աշխատանքի ընդունվելիս կունենան  արդեն բարձրացված վարձատրություն՝ փոփոխված դրույքաչափով և հավելավճարով:
Ըստ էության, «Հանրակրթության մասին» օրենքում ուսուցիչը է համարվում «բարձրագույն կրթությամբ մանկավարժական համապատասխան որակավորում» ունեցող անձը, ուստի տվյալ որակավորում ունեցող չաշխատող մասնագետը ևս ուսուցիչ է, քանի որ խոսքը որակավորմամբ ուսուցիչ հանդիսացող անձանց մասին է: Բացի այդ, չաշխատող մասնագետներին տրվող այս հնարավորությունը ոչ միայն լրացուցիչ ֆինանսավորում չի պահանջում, այլև  էապես դրական ազդեցություն կունենա ատեստավորմանը մասնակցությունը խթանելու, որակյալ մասնագետներին հայտնաբերելու, նրանց  մուտքը հաստատություն խրախուսելու համար։

	Ինչ վերաբերում է Նախագծի 1-ին կետի 2-րդ ենթակետի «ե» պարբերությամբ Որոշման հավելվածում լրացվող նոր 5.2 կետի կարգավորումներին, որի համաձայն՝ «Նախնական (արհեստագործական) և միջին մասնագիտական կրթական   ծրագրեր իրականացնող ուսումնական հաստատություններում հանրակրթական առարկաներ դասավանդող մասնագետները կարող են մասնակցել ատեստավորմանը՝ սույն կարգի պահանջներին համապատասխան», ապա գտնում ենք, որ նման իրավակարգավորումների նախատեսման գործնական անհրաժեշտությանը բացակայում է, քանի որ համաձայն «Նախնական մասնագիտական (արհեստագործական) և միջին մասնագիտական կրթության մասին» օրենքի 22-րդ հոդվածի 10-րդ կետի՝ «Միջնակարգ կրթության երրորդ աստիճանի կրթական ծրագրով սահմանված առարկայական ծրագիր դասավանդող դասախոսի ատեստավորումը և տարակարգի շնորհումն իրականացվում են «Հանրակրթության մասին» օրենքով սահմանված՝ ուսուցչի ատեստավորման և տարակարգի շնորհման ընթացակարգով»:

	
	Չի ընդունվել:
Կարծում ենք, որ սույն նախագծով սահմանվող կարգավորումով առավել հստակություն է մտնում նշված անձանց կամավոր ատեստավորման գործընթացին մասնակցելու առումով, որի արդյունքում լրացուցիչ պարզաբանման անհրաժեշտություն չի առաջանա, թե ինչպես և որ իրավական ակտի հիման վրա կարող է տեղի ունենալ ատեստավորման գործընթացը:

	3. Նախագծի 1-ին կետի 2-րդ ենթակետի «զ» պարբերությամբ նախատեսվող «Խմբավարների» հետ կապված կարգավորումները խնդրահարույց են «Նորմատիվ իրավական ակտերի մասին» օրենքի 15-րդ հոդվածի 3-րդ մասի համատեքստում, որի համաձայն՝ «Եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը», քանի որ ոչ Նախագծում, և ոչ էլ «Հանրակրթության մասին» օրենքում բացահայտված չէ «Խմբավար» հասկացության բովանդակությունը, միաժամանակ ցանկանում ենք նշել, որ այդ կարգավորումները խնդրահարույց են նաև սույն եզրակացության 2-րդ կետում առկա դիտողությունների շրջանակներում:

	
	Չի ընդունվել:
Հարկ է նշել, որ նախագծում խմբակավարների հետ կապված կարգավորումը լրացուցիչ պարզաբանման անհրաժեշտություն չունի, քանի որ դրանք սահմանված են հանրակրթության ոլորտը կարգավորող ենթաօրենսդրական իրավական ակտերով, մասնավորապես՝
1. ՀՀ կրթության, գիտության, մշակույթի և սպորտի նախարարի 2021 թվականի հուլիսի 20-ի «Հանրակրթական հիմնական ընդհանուր, մասնագիտացված և հատուկ պետական ծրագրեր իրականացնող ուսումնական հաստատությունների 2021-2022 և 2022-2023 ուսումնական տարիների օրինակելի ուսումնական պլանները հաստատելու մասին» N 54-Ն հրամանով.
2. «Հանրակրթական հիմնական ընդհանուր և այլընտրանքային ծրագրեր իրականացնող ուսումնական հաստատություններում ուսումնական խմբակների ձևավորման ու գործունեության և ուսումնական նախագծերի իրականացման կարգը հաստատելու մասին» N 05-Լ հրամանով:

	4. «Նորմատիվ իրավական ակտերի մասին» օրենքի 6-րդ հոդվածի 4-րդ մասի համաձայն՝ «Փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը»:
Հիմք ընդունելով վերոգրյալ իրավանորմի դրույթները՝ անհրաժեշտ է Նախագծին կից ներկայացված հիմնավորման մեջ բացահայտել Նախագծի 1-ին կետի 2-րդ ենթակետի «ը» պարբերությամբ Որոշման հավելվածի 12-րդ կետն ուժը կորցրած ճանաչելու նպատակը:
5. Նախագծի 1-ին կետի 2-րդ ենթակետի «թ» պարբերությամբ Որոշման հավելվածի նոր խմբագրությամբ շարադրվող 17-րդ կետի 1-ին ենթակետում նշված «17.1» թիվն անհրաժեշտ է փոխարինել «1)» թվով, իսկ նույն ենթակետի «ժ» պարբերությամբ նախատեսվող կարգավորումը անհրաժեշտ է վերանայել, քանի որ առկա է շարադասական անհամապատասխանություն:

	
	Ընդունվել է ի գիտություն:
Հայտնում եմ, որ ուժը կորցրած ճանաչելու մասին կետը փոխարինվել է նոր կետով՝ կարգավորման ենթակա՝ ռուսերենով ուսուցմամբ դասարանների դասավանդողների համար ռուսերենով թեստավորում իրականացնելու մասով:

	6. Նախագծի 1-ին կետի 2-րդ ենթակետի «ժզ» պարբերությամբ նախատեսվող «ուսուցչական հետագա գործունեության ողջ ընթացքում՝» ձևակերպումը անհրաժեշտ է վերանայել, քանի որ ուսուցիչների հնարավոր դրույքաչափի դրական փոփոխության դեպքում, դա կհակասի այդ նախատեսվող կարգավորմանը:

	
	Ընդունվել է, խմբագրվել է:

	7. Նախագծի 1-ին կետի 2-րդ ենթակետի «ժը» և «ժթ» պարբերություններում նշված «կետը» բառը անհրաժեշտ է փոխարինել «կետից հետո» բառերով:

	
	Ընդունվել է:

	8. Նախագծի 1-ին կետի 2-րդ ենթակետի «ժթ» պարբերությամբ Նախագծի հավելվածում նոր լրացվող 78.1 կետում նախատեսվում է հետևյալը՝
«Հանրակրթական ծրագիր իրականացնող ուսումնական այլ հաստատություն ուսուցչի տեղափոխության դեպքում նոր հաստատության տնօրենը պարտավոր է ապահովել սույն կարգի 78-րդ կետով սահմանված պահանջները»:
Գտնում ենք, որ հաստատության տնօրենի համար վերոնշյալ պարտավորությունների նախատեսումը խնդրահարույց է, քանի որ պարզ չէ դրա իրավական հիմքը և գործնական իրականացման հնարավորությունը, ինչպես նաև այդ պարտականությունը չկատարելու արդյունքում վրա հասնող իրավական հետևանքը (պատասխանատվությունը):

	
	Ընդունվել է, խմբագրվել է:

	Վարչապետի աշխատակազմի սոցիալական հարցերի վարչություն
	
	                        03.03 2023 
                     /11/7604-2023

	1. Առաջարկում ենք նախագծի 1.1)-րդ ենթակետով կատարվող լրացման փոխարեն դիտարկել մայր որոշման (այսուհետ՝ որոշում) 2-րդ կետը նոր խմբագրությամբ շարադրելու հնարավորությունը՝ դրանում ներառելով նաև վերոհիշյալ լրացմամբ առաջարկվող կարգավորումները: 
	
	Ընդունվել է։

	2. Խնդրահարույց է նախագծի 1.2)-րդ ենթակետի «ե» պարբերությամբ առաջարկվող կարգավորումը, ըստ որի՝ «նախնական (արհեստագործական) և միջին մասնագիտական կրթական ծրագրեր իրականացնող ուսումնական հաստատություններում հանրակրթական առարկաներ դասավանդող մասնագետները կարող են մասնակցել ատեստավորմանը՝ սույն կարգի պահանջներին համապատասխան»: Առաջարկվող կարգավորումը որոշմամբ հաստատված կարգի (այսուհետ՝ կարգ) համատեքստում նախնական (արհեստագործական) և միջին մասնագիտական կրթական ծրագրեր իրականացնող ուսումնական հաստատություններում հանրակրթական առարկաներ դասավանդող մասնագետներին կամավոր ատեստավորման արդյունքում հավելավճար ստանալու հնարավորություն չի տա, քանի որ կգործի կարգի 74-րդ կետով նախատեսված սահմանափակումը, ըստ որի՝ «Հավելավճար տրվում է միայն հանրակրթական ուսումնական հաստատությունում աշխատող ուսուցչին:»:
Միաժամանակ, համապատասխան կարգավորման բացակայության պատճառով, անորոշ կմնա նախնական (արհեստագործական) և միջին մասնագիտական կրթական ծրագրեր իրականացնող ուսումնական հաստատություններում հանրակրթական առարկաներ դասավանդող մասնագետների դրույքաչափի բարձրացման խնդիրը:

	
	Նախագծի 1-ին կետի 2-րդ ենթակետում և 74-րդ կետում կատարվել է խմբագրում:

	3. Լրացուցիչ հիմնավորման կարիք ունի 1.2)-րդ ենթակետի «իգ» պարբերությամբ կարգում ներդրվող սահմանափակումը, ըստ որի «Այն հաստատությունում, որտեղ ուսուցիչն աշխատում է համատեղությամբ, տվյալ ուսուցչի համար դրույքաչափի փոփոխություն չի կատարվում»: Եթե տվյալ ուսուցիչն ատեստավորման արդյունքում հաստատել է իր բարձր որակավորումը, ապա այն տրամաբանորեն պետք է ամբողջ ծավալով ճանաչելի լինի նաև համատեղության պարագայում ՝ ներառյալ դրույքաչափի բարձրացումը:
	
	Ընդունվել է․ հիմնավորման մեջ տրվել է լրացուցիչ պարզաբանում։
Համատեղությամբ աշխատողի համար դրույքաչափի փոփոխությունը հավելյալ ռիսկեր կառաջացնի՝ ուսուցիչներին մղելով հրաժարվել մեկ դրույք ծանրաբեռնվածությունից և աշխատել համատեղությամբ։

	4. Նաև հարկ ենք համարում ընդգծել, որ՝
1) ֆինանսների նախարարությունը, փաթեթում հստակ հաշվարկ-հիմնավորումների և դրանց գծով հարկաբյուջետային հնարավորությունների համատեքստում համապատասխան քննարկումների բացակայությամբ պայմանավորված, նախագծի վերաբերյալ վերջնական դիրքորոշում չի ներկայացրել,
2) պատշաճ կերպով հաղթահարված չէ արդարադատության նախարարության դիտողությունն առ այն, որ «Նախագծի 1-ին կետի 2-րդ ենթակետի «ե» և «ժբ» պարբերություններով Որոշման հավելվածում լրացվող նոր 5.1 և 20.1 կետերով մասնագիտական կրթություն ունեցող չաշխատող անձանց հետ կապված իրավակարգավորումների սահմանումը դուրս է Որոշման կարգավորման առարկայից», 
3) կրթության տեսչական մարմնի առաջարկած մոտեցումը («Ատեստավորմանը մասնակցելու համար ուսուցիչները հայտերը ներկայացնում են Կրթության կառավարման տեղեկատվական համակարգի էլեկտրոնային մատյանում (matyan.emis.am) և ստանում են հաղորդագրություն՝ հայտն ընդունված լինելու վերաբերյալ) ըստ էության արտացոլված է նախագծում, սակայն ամփոփաթերթի համապատասխան ծանոթագրության մեջ կատարված է «Նախագծի կարգավորմամբ ձևակերպման բովանդակային փոփոխություն չի նախատեսվում» անհասկանալի գրառումը,
4) ըստ նախագծի հանրային քննարկման տեղեկանքի՝ այն ստացել է բացասական արձագանք (դեմ է քվեարկել քննարկման 57 մասնակից, իսկ կողմ՝ միայն մեկը), որի պատճառների վերլուծությանը նախագծի հիմնավորման մեջ որևէ անդրադարձ չկա: Ավելին, նախագծի հանրային քննարկման ամփոփաթերթում առկա են մի շարք բովանդակային դիտարկումներ, որոնք ըստ էության քննարկելու և ըստ անհրաժեշտության նախագծում ներառելու կամ մերժելու փոխարեն «եզրակացություն» սյունակում կատարվել է «Ընդունվել է ի գիտություն, կարգավորումը լրացուցիչ կքննարկվի» խուսափողական գրառումը:
	
	1) Ազգային փոքրամասնությունների առարկաներ դասավանդողների համար ֆինանսական միջոցներ նախատեսված են, այս նախագծով հնարավորություն է տրվում նաև խմբակավարներին ատեստավորվելու՝ հաշվի առնելով, որ այս առարկաները դասավանդվում են խմբակի ձևաչափով՝ բարձրագույն կրթությամբ մասնագետներ չլինելու պատճառով:
Համատեղությամբ աշխատողների համար առկա ֆինանսական հաշվարկի մասով առարկություն չկա: 
ՆՄԿՈՒ ոլորտի մասով ֆինանսական միջոցները ներառված են բյուջեում՝ ոլոտի մասնագետների վերապատրաստման համար նախատեսված ծախսերում:
2) Տրվել է լրացուցիչ պարզաբանում։
3) Ընդունվել է։ Կրթության տեսչական մարմնի առաջարկն ընդունվելու մասով պատասխանը խմբագրվել է։
4) Վերլուծելով հանրային քննարկման արձագանքների բովանդակությունը, պարզ է դառնում, որ դրանք գրեթե նույն ձևակերպմամբ և բնույթի դիտարկումներ են՝ բոլորը ՆԶՊ դասավանդողներին վերաբերող դրույթի վերաբերյալ։ «Ընդունվել է ի գիտություն, կարգավորումը լրացուցիչ կքննարկվի» պատասխանը տրվել է, քանի որ այն ֆինանսական բնույթ ուներ և մասնագիտական եզրակացություն էր պահանջում:
Բարձրացված հարցի շուրջ շահառուների, ոլորտի ղեկավարների և մասնագետների հետ մի քանի հանդիպում-քննարկում է տեղի ունեցել, հուզող հարցերին տրվել են պարզաբանումներ մասնավորապես այն մասին, որ նախագծի սույն դրույթով կատարվել է բարելավում։

	Վարչապետի աշխատակազմի Կարգավորման ազդեցության գնահատման վարչություն

	1. Համաձայն Նախագծի 1-ին կետի 2-րդ ենթակետի «ե» պարբերության՝  ատեստավորմանը կարող է մասնակցել նաև համապատասխան պահանջներին համապատասխանող չաշխատող անձը: Հստակություն ապահովելու համար առաջարկում ենք «չաշխատող անձը» բառերը փոխարինել «ուսուցիչ չաշխատող անձը» բառերով:
	
	Ընդունվել է։ 

	2. Համաձայն Նախագծի 1-ին կետի 2-րդ ենթակետի «ե» պարբերության՝  ատեստավորմանը կարող են մասնակցել նաև նախնական (արհեստագործական) և միջին մասնագիտական կրթական ծրագրեր իրականացնող ուսումնական հաստատություններում հանրակրթական առարկաներ դասավանդող մասնագետները:
Միաժամանակ, համաձայն 2022 թվականի ապրիլի 28-ի ՀՀ կառավարության  N 596-Ն որոշման հավելվածի (այսուհետ՝ Հավելված) 74-րդ կետի՝ հավելավճար տրվում է միայն հանրակրթական ուսումնական հաստատությունում աշխատող ուսուցչին:
Առաջարկում ենք շտկել առաջացած հակասությունը:
	
	Ընդունվել է։
Որոշման 1-ին և 74-րդ կետերում կատարվել է փոփոխություն։

	3. Համաձայն Նախագծի 1-ին կետի 2-րդ ենթակետի «թ» պարբերության՝ ատեստավորմանը մասնակցելու համար հայտերը կարող են ներկայացվել տվյալ տարվա փետրվարի 1-ից մինչև առաջին ատեստավորմանը նախորդող 20-րդ օրը.»:
Միաժամանակ, համաձայն Հավելվածի 3-րդ կետի՝ ատեստավորումն անցկացվում է յուրաքանչյուր տարի, առնվազն մեկ անգամ: Այսպիսով,  սահմանափակվում է տվյալ տարվա մեջ հնարավոր երկրորդ և հաջորդ ատեստավորումներին մասնակցելու հայտ ներկայացնելու ժամկետը:
	
	Ընդունվել է, ժամկետի կարգավորումը հանվել է, այն կսահմանվի հայտարարության տեքստում:

	4. Հաշվի առնելով Նախագծով առաջարկվող փոփոխությունները, անհրաժեշտություն է առաջանում  Հավելվածի 22-րդ կետից հանել «և տվյալ ուղղությամբ մասնագիտական մանկավարժական կրթություն տրամադրող բարձրագույն ուսումնական հաստատությունում ձևավորված մասնագիտական հանձնաժողովներին» բառերը:
	
	Ընդունվել է։ 


	5. Նախագծի 1-ին կետի 2-րդ ենթակետի «ժը» պարբերության՝ «Սույն կետով սահմանված դրույքաչափի փոփոխությունը նվազեցման ենթակա չէ» նախադասությունը խմբագրման կարիք ունի:
	
	Ընդունվել է։ Խմբագրվել է։
Հարկ է նշել, որ ատեստավորման արդյունքում դրույքաչափի փոփոխությունը կատարվում է առանց ժամկետի սահմանափակման, քանի դեռ ուսուցիչը պաշտոնավարում է, ուստի այն նվազեցման ենթակա չէ։ Սակայն հնարավոր է քաղաքականության փոփոխմամբ առհասարակ դրույքաչափի ավելացում կինի, որը կարող է կիրառվել նաև կամավոր ատեստավորման արդյունքում բարձրացված վարձատրություն ունեցողների վրա։ Վերջինների հնարավորությունը Այս կարգավորմամբ չի սահմանափակվի ։  

	6. Համաձայն Նախագծի 1-ին կետի 2-րդ ենթակետի «իգ» պարբերության՝ այն հաստատությունում, որտեղ ուսուցիչն աշխատում է համատեղությամբ, տվյալ ուսուցչի համար դրույքաչափի փոփոխություն չի կատարվում, և տրվում է միայն հավելավճար: Լրացուցիչ հիմնավորման կարիք ունի համատեղության դեպքում դրույքաչափի փոփոխություն չկատարելու վերաբերյալ առաջարկը: 
	
	Հիմնավորումը լրամշակվել է։
Սահմանված լիազորող նորմերով նախատեսված  է ընթացակարգ հաստատությունում աշխատող ուսուցիչների համար, իսկ փոփոխություններով նախատեսվում է  ուսուցիչ աշխատելու ցանկություն ունեցող անձանց համար ևս հնարավորություն ընձեռել, որոնք անմիջապես աշխատանքի ընդունվելիս կունենան  արդեն բարձրացված վարձատրություն՝ փոփոխված դրույքաչափով և հավելավճարով:
Ըստ էության, «Հանրակրթության մասին» օրենքում ուսուցիչը է համարվում «բարձրագույն կրթությամբ մանկավարժական համապատասխան որակավորում» ունեցող անձը, ուստի տվյալ որակավորում ունեցող չաշխատող մասնագետը ևս ուսուցիչ է, քանի որ խոսքը որակավորմամբ ուսուցիչ հանդիսացող անձանց մասին է: Բացի այդ, չաշխատող մասնագետներին տրվող այս հնարավորությունը ոչ միայն լրացուցիչ ֆինանսավորում չի պահանջում, այլև  էապես դրական ազդեցություն կունենա ատեստավորմանը մասնակցությունը խթանելու, որակյալ մասնագետներին հայտնաբերելու, նրանց  մուտքը հաստատություն խրախուսելու համար։
Համատեղությամբ աշխատողի համար դրույքաչափի փոփոխությունը հավելյալ ռիսկեր կառաջացնի՝ ուսուցիչներին մղելով հրաժարվել մեկ դրույք ծանրաբեռնվածությունից և աշխատել համատեղությամբ։

	7. Հստակեցնել Հավելված 4-րդ կետը՝ ավելացնելով «յուրաքանչյուր տարի» բառերը: 
	
	Ընդունվել է։ 

	8. Հաշվի առնելով, որ ատեստավորմանը մասնակցելու հայտերը ներկայացնելու միայն մեկ տարբերակ կա, առաջարկում ենք Հավելվածի 19-րդ կետի «կարող են ներկայացնել» բառերը փոխարինել «ներկայացնում են» բառերով:
	
	Ընդունվել է։ 

	9. Հավելվածի 20-րդ  և Նախագծով լրացվող 20.1 կետերում «էլեկտրոնային հասցե» բառերը փոխարինել «էլեկտրոնային փոստի հասցե» բառերով:
	
	Ընդունվել է։ 

	10. Համաձայն Հավելվածի 24-րդ կետի՝ ԳԹԿ-ն յուրաքանչյուր ուսուցչի համար պատրաստում և տրամադրում է անցաթուղթ: Հստակ չէ, անցաթուղթը էլեկտրոնային է, թե թղթային և եթե թղթային է, ապա այն ինչ ընթացակարգով է տրամադրվում:
	
	Անցաթուղթը տրամադրվում է էլեկտրոնային եղանակով՝ հայտատուի ներկայացրած փոստի հասցեին։ 

	11. Համաձայն Հավելվածի 77-րդ կետի՝  ուսուցիչը կարող է իր նախաձեռնությամբ երկրորդ անգամ դիմել և մասնակցել ատեստավորման գործընթացին: Կարծում ենք նշված ձևակերպումը սահմանափակում է ուսուցչի երրորդ և ավելի անգամներ դիմելու հնարավորությունը:
	
	Ընդունվել է։

	12. Առաջարկում ենք նաև ՀՀ կառավարության որոշմամբ սահմանել, թե ատեստավորումն անցած ուսուցիչների աշխատավարձի վերահաշվարկը որ օրվա/ամսվա դրությամբ է կատարվելու: Հաշվի առնելով, որ հավելավճարը տրվում է 5 տարի ժամկետով, հնարավոր է արդյոք հինգերորդ տարում կամավոր ատեստավորումը առավել ուշ ժամանակահատվածում հայտարարվի և ուսուցիչները որոշակի ամիսներ հավելավճարներ չստանան: 
	
	Հաշվի առնելով, որ գործընթացը կամավոր է, և  ժամանակացույցի մասին անձը հնարավորություն ունի նախապես տեղեկանալու, ուստի կարող է պլանավորել հաջորդ մասնակցությունն այնպիսի ժամանակա-հատվածում, որ հավելավճարի տրամադրման ընդհատում չլինի։ Հարկ է նշել նաև, որ հավելավճարը տրամադրվում է ատեստավորման արդյունքների ամփոփումից անմիջապես հետո։

	Վարչապետի աշխատակազմի իրավաբանական վարչություն

	1. Նախագծի 1-ին կետի 2-րդ ենթակետի «ե» պարբերությամբ լրացվող 5.1-րդ կետով նախատեսվում է, որ համապատասխան առարկաների մասնագիտական կրթություն ունեցող  չաշխատող անձինք ևս կարող են մասնակցել ատեստավորմանը և կարգով սահմանված արդյունք ցուցաբերելու դեպքում օգտվել դրույքաչափի փոփոխության և հավելավճարի տրամադրման իրավունքից՝ աշխատանքի ընդունվելու օրվանից: Սակայն առաջարկվող կարգավորումը խնդրահարույց է «Հանրակրթության մասին» օրենքի 3-րդ հոդվածի 1-ին մասի 13-րդ և 14-րդ կետերի կարագորումների համատեքստում, որոնց համաձայն՝ ատեստավորումը ուսուցչի գիտելիքների, աշխատանքային կարողությունների, հմտությունների՝ զբաղեցրած պաշտոնին համապատասխանության որոշման գործընթացն է, իսկ ուսուցիչը ուսումնական հաստատությունում սովորողների կողմից առարկայական ծրագրերի յուրացումը դասապրոցեսի միջոցով ապահովող և այդ գործընթացի համար անմիջականորեն պատասխանատու մանկավարժական աշխատողն է: Ասվածից բխում է, որ կարող է ատեստավորվել որպես ուսուցիչ աշխատող մանկավարժական աշխատողը: Ուստի առաջարկվող կարգավորումը չի բխում վերոնշյալ օրենքի տրամաբանությունից:
2. Նախագծի 1-ին կետի 2-րդ ենթակետի «զ» պարբերության համաձայն՝ թեստային եղանակով ատեստավորում իրականացնելու վերաբերյալ կարգավորում է նախատեսվել նաև «Ասորերեն լեզու», «Եզդիերեն», «Մայրենի լեզու (քրդերեն)» առարկաների խմբակավարների համար: Սակայն հարկ է նկատի ունենալ, որ «Հանրակրթության մասին» օրենքի 29-րդ հոդվածի 1-ին մասի 12.3-րդ կետով կառավարությունը լիազորվել է սահմանել ուսուցիչների կամավոր ատեստավորման կարգը: Ուստի խմբակավարների մասով կարգավորում նախատեսելը չի բխում օրենքի նշված դրույթից: Ասվածի համատեքստում վերանայման կարիք ունի նաև նախագծի 1-ին կետի 1-ին ենթակետով նախատեսվող կարգավորումը:

	
	Հիմնավորումը լրամշակվել է։
Սահմանված լիազորող նորմերով նախատեսված  է ընթացակարգ հաստատությունում աշխատող ուսուցիչների համար, իսկ փոփոխություններով նախատեսվում է  ուսուցիչ աշխատելու ցանկություն ունեցող անձանց համար ևս հնարավորություն ընձեռել, որոնք անմիջապես աշխատանքի ընդունվելիս կունենան  արդեն բարձրացված վարձատրություն՝ փոփոխված դրույքաչափով և հավելավճարով:
Ըստ էության, «Հանրակրթության մասին» օրենքում ուսուցիչը է համարվում «բարձրագույն կրթությամբ մանկավարժական համապատասխան որակավորում» ունեցող անձը, ուստի տվյալ որակավորում ունեցող չաշխատող մասնագետը ևս ուսուցիչ է, քանի որ խոսքը որակավորմամբ ուսուցիչ հանդիսացող անձանց մասին է: Բացի այդ, չաշխատող մասնագետներին տրվող այս հնարավորությունը ոչ միայն լրացուցիչ ֆինանսավորում չի պահանջում, այլև  էապես դրական ազդեցություն կունենա ատեստավորմանը մասնակցությունը խթանելու, որակյալ մասնագետներին հայտնաբերելու, նրանց  մուտքը հաստատություն խրախուսելու համար։
Համատեղությամբ աշխատողի համար դրույքաչափի փոփոխությունը հավելյալ ռիսկեր կառաջացնի՝ ուսուցիչներին մղելով հրաժարվել մեկ դրույք ծանրաբեռնվածությունից և աշխատել համատեղությամբ։

	3. Նախագծի 1-ին կետի 2-րդ ենթակետի «զ» պարբերության համաձայն՝ թեստային եղանակով ատեստավորում իրականացնելու վերաբերյալ կարգավորում է նախատեսվել նաև «Ասորերեն լեզու», «Եզդիերեն», «Մայրենի լեզու (քրդերեն)» առարկաների խմբակավարների համար: Սակայն հարկ է նկատի ունենալ, որ «Հանրակրթության մասին» օրենքի 29-րդ հոդվածի 1-ին մասի 12.3-րդ կետով կառավարությունը լիազորվել է սահմանել ուսուցիչների կամավոր ատեստավորման կարգը: Ուստի խմբակավարների մասով կարգավորում նախատեսելը չի բխում օրենքի նշված դրույթից: Ասվածի համատեքստում վերանայման կարիք ունի նաև նախագծի 1-ին կետի 1-ին ենթակետով նախատեսվող կարգավորումը:

	
	Գործող կարգում առկա է «Ասորերեն լեզու», «Եզդիերեն», «Մայրենի լեզու (քրդերեն)» առարկաներ դասավանդողների համար ատեստավորման հնարավորություն, սույն նախագծով հնարավորություն է տրվում նաև խմբակավարներին ատեստավորվելու՝ հաշվի առնելով, որ այս առարկաները դասավանդվում են հիմնականում խմբակի ձևաչափով, քանի որ այդ առարկաները դասավանդող բարձրագույն կրթությամբ մասնագետ չկա: 
Սույն կարգավորումը ատեստավորման արդյունքում ազգային փոքրամասնությունների առարկաները դասավանդողների վարձատրությունը բարձրացնելու, ինչպես նաև այդ ուղղությամբ բարձրագույն կրթություն ստանալը և դպրոց մուտք գործելը խրախուսելու հիմք կհանդիսանա։



